
Jaun aphezek etsortatzen

Karitate egin dezen.

Berek aldiz phakatü gabe hitz bat eztie erraiten,

Herriko praubiak gosez eta haien urhik ardollatzen,



Ilhaginak aberasten,

Arimak haiñ untsa galtzen;

Phezian eta khuntietan zer eztie hek ebasten!

Haiekila behar duke Jinkoak aizina ukhen.



Kinkillarien suiñ hütsak

Borthaz borthaz dabiltza;

Haien prenda ordinaria ichkilimb ' eta ligeta

Astin emazter ebatsiak igantia gero jokha.



Oihenzaiñak eta guardak

Kontzenziazko gizonak!

Gerak bazaitze farzitzen ihesiren tie postak;

Lagüner hareraziren bardin gaizo sinheskorrak.



Sarjanten goldenabarrak

Dirade gizon okherrak;

Haien egitekuetarik egiten tie Indiak:

Aisa pergüt izanen dira haier behatzen direnak.



Sarjant eta notariak,

Oi! arnes nesesariak!

Haien elhe ulhun gezurrek nahasten gaiza tchipiak;



Ezta lagün hobiagorik bertan husteko etchiak.

